
GOUVÈNÈ HOCHUL AK MAJISTRA ADAMS ANONSE KÒMANSE KONSTRIKSYON 
SOU TRANSFÒMASYON TÈMINAL MAREN SID BROOKLYN LAN AN PI GWO 

SANT ENÈJI EWOLYÈN BÒ KOT NAN NASYON AN  
  

Premye koneksyon pou transmisyon enèji ewolyèn bò kot ak pò Tèminal Maren 
Sid Brooklyn vil la pral vin yon sant pou pwojè Empire Wind 1, ki pral bay 810 

megawat elektrisite renouvlab nan New York  
  

Li prevwa kreye plis pase 1,000 travay konstriksyon nan Tèminal Maren Sid 
Brooklyn lan  

  
Avanse Pwogrè nan direksyon objektif Lwa sou Lidèchip Klimatik ak Pwoteksyon 

Kominotè Eta a pou devlope 9,000 megawat enèji ewolyèn bò kot disi 2035  
  
  
Gouvènè Kathy Hochul, Majistra Vil New York la, Eric Adams, ak Prezidan Equinor 
Wind nan Etazini an, Molly Morris, te anonse jodi a kòmansman konstriksyon sa ki pral 
pi gwo pò ewolyèn dedye nan peyi a nan Tèminal Maren Sid Brooklyn lan (South 
Brooklyn Marine Terminal, SBMT). Pwojè a pral akselere tranzisyon enèji pwòp, avanse 
pwogrè nan direksyon objektif Lwa sou Lidèchip Klimatik ak Pwoteksyon Kominotè 
(Climate Leadership and Community Protection Act, CLCPA) eta a pou devlope 9,000 
megawat enèji ewolyèn bò kot disi 2035, epi kreye plis pase 1,000 djòb konstriksyon.  
  
"N ap franchi yon gwo etap pou pi devan nan angajman nou pou konstwi yon avni dirab 
ak ankouraje kwasans ekonomik", Gouvènè Hochul te deklare. "Avèk inogirasyon 
Tèminal Maren Sid Brooklyn lan, New York ap ankouraje redevlopman litoral Brooklyn 
lan, pote envestisman enpòtan nan kominote nou yo, kreye djòb ki byen peye, epi 
konstwi modèl endistri enèji ewolyèn bò kot ke rès nasyon an kapab swiv."  
  

Majistra Vil New York, Eric Adams, te deklare, "Jodi a, n ap ranfòse ekonomi enèji 
pwòp New York la epi n ap kreye plis pase 1,000 djòb sendika pou Nouyòkè klas 
travayè yo pandan n ap travay sou pi gwo pò ewolyèn nan peyi a nan Tèminal Maren 
Sid Brooklyn lan. Anplis kreye djòb ak kwasans ekonomik, pwojè enèji ewolyèn bò kot 
sa a pral redwi anprent kabòn nou an siyifikativman epi asire vil nou an satisfè objektif 
klima nou yo ki genyen 100 pousan elektrisite pwòp disi 2040 ak netralite kabòn an 
2050. Ansanm ak dènye akizisyon nou an nan Tèminal Maren Brooklyn nan Red Hook 
ki tou pre a, nou sou bon wout nou pou nou re-imajine litoral Brooklyn lan k ap 



fonksyone pou 21èm syèk la, ki mache ak ekonomi vèt la ak atravè 'Plan Aksyon 
Ekonomi Vèt' (Green Economy Action Pla) nou an ki pral ede kreye travay ak opòtinite 
pou jenerasyon k ap vini yo."  
  
SBMT, yon kay istorik pou litoral Vil New York ap fonksyone a, se yon sit ki mezire 
anviwon 30 ekta ki pral sèvi kòm yon etablisman dènye kri pou operasyon enèji ewolyèn 
bò kot yo. Li pral sèvi tou kòm sant operasyon ak antretyen pou Empire Wind 1, yon 
gwo pwojè enèji ewolyèn bò kot ki gen premye faz ki pral founi 810 megawat enèji 
renouvlab nan New York — sa ki ase pou alimante prèske 500,000 kay nan Brooklyn, 
ak yon objektif pou bay premye kouran nan fen 2026. Anplis de sa, SBMT pral òganize 
yon soustasyon sou tè pou konekte elektrisite ki soti nan tibin enèji ewolyèn bò kot yo 
nan rezo elektrik Vil New York la nan Soustasyon Gowanus la nan Brooklyn. 
Konstriksyon SBMT pou sipòte Empire Wind 1 sipoze fini nan fen ane 2026.  

  
Prezidan ak Direktè Egzekitif Jeneral NYSERDA, Doreen M. Harris, te deklare, 
"Jodi a make yon lòt etap monimantal nan tranzisyon an pou kite konbistib fosil gras ak 
angajman Eta New York pran pou l bay enèji ewolyèn bò kot pwòp. Modènizasyon ak 
ekspansyon Tèminal Maren Sid Brooklyn lan se yon eleman ki chanje jwèt la pou 
endistri enèji ewolyèn bò kot la, non sèlman nan New York, men nan Etazini. Mwen 
felisite Equinor ak SBMT paske etablisman sa a kounye a ofisyèlman sou wout pou l vin 
pi gwo pò enèji ewolyèn bò kot dedye nan Etazini."  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Inogirasyon jodi a nan Tèminal Maren Sid Brooklyn lan se 
yon gwo pa annavan nan direksyon pou reyalize avni enèji pwòp New York la. Pwojè sa 
a pral kreye djòb ki byen peye, epi ranfòse ekonomi an, pou atire plis envestisman nan 
Vil New York pandan l ap garanti enèji pwòp, renouvlab pou Nouyòkè yo."  
  
Molly Morris, Prezidan Equinor Renewables Americas, te deklare, "Inogirasyon jodi 
a nan Tèminal Maren Sid Brooklyn lan se yon moman defini pou Empire Wind 1 ak pou 
anbisyon enèji renouvlab alontèm Eta New York la ak odela. Nou fyè pou nou retabli 
litoral istorik k ap fonksyone sa a nan Brooklyn epi nou rekonesan pou angajman pataje 
pou enèji ewolyèn bò kot yo montre nan kominote sa a ak p lidè vil, eta ak federal yo ki 
te fè etap enpòtan sa a posib. Konstriksyon sa a pral lakòz djòb sendika yo ak benefis 
ekonomik lokal yo pandan y ap sipòte yon pwojè ki pral bay Nouyòkè yo kouran lakay 
yo epi ki pral pozisyone eta a kòm yon lidè nan endistri enèji ewolyèn bò kot ki ap 
avanse a."  
  
Semèn pase a, NYSERDA ak Equinor te finalize yon nouvo kontra pou Empire Wind 1 
ki bay yon seri avantaj ekonomik pou sipòte devlopman ekonomik nan Vil New York ak 
atravè eta a. Envestisman yo gen ladan ogmantasyon finansman pou mendèv ak 
devlopman kominote a, ak envestisman enpòtan ki deja fèt nan nouvo Sant Aprantisaj 
Enèji Ewolyèn Bò Kot Sunset Park la, ansanm ak nan Sant Inovasyon Enèji Ewolyèn Bò 
Kot ak Fon Ekosistèm pou Enèji Ewolyèn Bò Kot la.  
  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-announces-finalization-new-contracts-empire-wind-1-and-sunrise-wind&data=05%7C02%7CRicardo.Pelaez%40otda.ny.gov%7C4d1dc88249d941a1d44c08dc8974fad0%7Cf46cb8ea79004d108ceb80e8c1c81ee7%7C0%7C0%7C638536382738631599%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=FV6YWme%2BsK7H6zKsPrEGugHrCCP6aCSmHG4CAIBPgEk%3D&reserved=0


An septanm 2021, vil la ak NYCEDC te devwale Plan 15 ane, k ap koute 191 milyon 
dola pou Plan Vizyon Enèji Ewolyèn Bò Kot la pou fè New York tounen yon destinasyon 
prensipal pou endistri a. Pandan dènye ane a, yo te fè anpil pwogrè pou etabli Vil New 
York kòm prensipal sant enèji ewolyèn bò kot nan peyi a. Endistri enèji ewolyèn bò kot 
nan vil New York pral kreye jiska 13,000 djòb disi 2035. SBMT pral kreye plis pase 
1,000 djòb sendika pandan faz konstriksyon an, 200 djòb asanblaj ak 50 pòs pèmanan 
nan SBMT.  
  
An 2022, Majistra Adams te anonse yon akò ki pral transfòme SBMT ki posede pa vil la 
an youn nan pi gwo enstalasyon pò enèji ewolyèn bò kot nan nasyon an. Nan kad 
kontra ki finalize pa NYCEDC, Equinor ak Tèminal Maren Sid Brooklyn Dirab, L.P. 
(SSBMT) pral modènize epi konstwi tèminal la kòm Baz Operasyon & Antretyen 
alontèm Empire Wind 1 lan, ki gen ladan l yon chanm kontwòl ki mezire done tibin yo 
epi siveye pwojè a 24 sou 24. Empire Wind 1 pral premye fèm enèji ewolyèn bò kot ki 
konekte dirèkteman ak rezo elektrik Vil New York la.  
  
Antanke yon pwojè ki gen matirite, Empire Wind I, te deja konplete pifò etap enpòtan 
federal ak eta yo. Biwo Jesyon Enèji Oseyan (Bureau of Ocean Energy Management, 
BOEM) Depatman Enteryè Etazini (U.S. Department of Interior, US DOI) te apwouve 
Plan Konstriksyon ak Operasyon (Construction and Operations Plan, COP) federal 
Empire Wind 1 an Novanm 2023 epi li te reyalize yon etap enpòtan mwa pase a lè 
Komisyon Sèvis Piblik (Public Service Commission, PSC) Eta New York la te apwouve 
plan pwojè a pou konekte ak rezo elektrik New York la.  
  
An mas 2024, Empire Wind ak Konsèy Metye Batiman & Konstriksyon (Building & 
Construction Trades Council, BCTC) nan Greater New York ak Pwoksimite te anonse 
siyen yon Akò Pwojè Travay (Project Labor Agreement, PLA) pou konstriksyon SBMT, 
ki etabli estanda travay, pratik sekirite prensipal nan endistri a, ak ekite nan 
konstriksyon tèminal la, sa k ap kreye travay konstriksyon sendika ak aprantisaj nan 
kominote lokal New York yo, ansanm ak plizyè milye djòb endirèk nan fabrikasyon, 
transpò ak lojistik. PLA a priyorize anbochaj manm sendika ipèlokal ki soti nan kominote 
Sunset Park la, epi dezyèmman, manm sendika ki soti nan Vil New York.  
  
Lidè Majorite, Charles Schumer, te deklare, "Jodi a se yon gwo jou pou devlopman 
travay nan Brooklyn ak pou enèji ewolyèn bò kot nan New York, ak nan Etazini, epi nou 
nan yon etap pi pre pou vivifye pwomès enèji pwòp ki fyab ki nan Lwa sou Rediksyon 
Enflasyon (Inflation Reduction Act, IRA) nou an. Tèminal Maren Sid Brooklynlan pral 
transfòme an youn nan pi gwo pwojè enèji ewolyèn bò kot nan nasyon an, k ap kreye 
travay pou kominote ki antoure l yo, epi jodi a mwen fyè pou m wè l ap avanse ak 
kòmansman konstriksyon an. Pwojè sa a pral sipòte plizyè santèn djòb vèt ki byen peye 
pou yon kominote ki te pote fado polisyon an, pandan l ap ede New York atenn objektif 
emisyon li yo. Mwen pral kontinye goumen di pou yon devlopman enèji ewolyèn bò kot 
solid ak chèn apwovizyònman li nan New York, an kowòdinasyon etwat ak tout moun ki 
gen enterè yo, tankou Gouvènè Hochul ak Majistra Adams, epi pou envestisman ki pi 
pwofon nan kominote ki defavorize yo."  

Reprezantan Dan Goldman, te deklare, "Avni enèji ewolyèn bò kot nan Etazini an se 
isit la nan Brooklyn. Mwen onore pou m kanpe ansanm ak Majistra Adams, NYSERDA, 
ak Equinor pandan n ap kòmanse travay sou Tèminal Maren Sid Brooklyn lan, ki pral 
sèvi kòm pi gwo pò pou enstalasyon ak antretyen enèji ewolyèn bò kot nan nasyon an 
epi konekte enèji ewolyèn bò kot ak plis pase 500,000 kay atravè Vil New York. Tèminal 
Maren Sid Brooklyn lan ak fèm ewolyèn Empire Wind 1 lan se yon temwayaj sou sa nou 
ka reyalize lè gouvènman ak endistri a reyini ansanm pou reyalize avni enèji vèt 
Ameriken an."  
  
Reprezantan Jerrold Nadler te deklare, "Mwen se yon defansè pasyone ak sipòtè 
Port New York ak New Jersey pou plis pase 40 ane, epi kòmansman konstriksyon jodi a 
pa Equinor pou konstwi pi gwo pò enèji ewolyèn bò kot nan nasyon an se yon etap 
enpòtan nan redevlopman litoral Brooklyn lan. Yon Tèminal Maren Sid Brooklyn (SBMT) 
reyaktive pote bon djòb fabrikasyon nan Brooklyn, pandan y ap avanse objektif enèji vèt 
nou yo. Li enperatif pou nou kenbe operasyon pò yo sou tout litoral Brooklyn lan, alafwa 
nan SBMT ak nan Tèminal Konntenè Red Hook la nan kèk kilomèt. Mwen t ap goumen 
depi lontan pou redevlopman SBMT tounen yon etablisman maritim aktif epi 
kòmansman konstriksyon jodi a ta dwe jis kòmansman yon pi gwo pò alavni nan 
Brooklyn. Anons jodi a se yon egzanp sou fason Vil New York ka mennen wout la nan 
yon avni ki pi briyan ak pi vèt nan bati premye sant pwodiksyon enèji ewolyèn bò kot 
Etazini an isit la nan SBMT."  

  

Senatè Eta a, Peter Harckham, te deklare, "Sa a se yon jounen enpòtan pou tout 
Nouyòkè yo. Enèji renouvlab vle di nouvo djòb, lè pi pwòp ak yon anviwonman ki pi an 
sante. Antanke Prezidan Komite Konsèvasyon Anviwònmantal la, mwen felisite Equinor 
dèske li te kòmanse travay sou nouvo jenerasyon enèji ewolyèn bò kot ki esansyèl pou 
yon avni enèji pwòp ki benefisye nou tout."  

  

Manm Konsèy Alexa Aviles te deklare, "Inogirasyon Tèminal Maren Sid Brooklyn jodi 
a make yon etap enpòtan anpil pou revitalize bòdmè a epi angaje nan jistis klimatik pou 
Distri 38 la. Mwen pa ka tann pou mwen travay ansanm ak NYCEDC, SBMT, ak 
Equinor pou asire nou pwogrese nan objektif enèji pwòp nou yo epi kreye karyè enèji 
ewolyèn bò kot pou Nouyòkè ak kominote Brooklyn yo."  

  
Majistra Adjwen Responsab Lojman, Devlopman Ekonomik & Mendèv, Maria 
Torres-Springer, te deklare, "Inogirasyon jodi a nan Tèminal Maren Sid Brooklyn lan, 
enòtan pou New York. Pwojè sa a pral bati yon pò enèji ewolyèn bò kot ak enstalasyon 
operasyon ak antretyen nan Brooklyn epi kreye yon nouvo endistri enèji renouvlab — ak 
chèn ekipman lokal ak mendèv pou devlope li — nan Harbour of the Future New York 
la. Mwen vle felisite Equinor ak patnè eta nou yo, remèsye ekip nan NYCEDC, epi 
mwen espere wè endistri enèji ewolyèn bò kot la elaji nan Vil New York pou alimante 
yon tranzisyon jis, kreye dè milye djòb vèt, epi bay enèji pwòp pou dè milyon Nouyòkè."  
  

Majistra Adjwen pou Operasyon yo, Meera Joshi, te deklare, "Vil nou an se nan liy 
kote li kwaze ak chanjman klimatik la; nou dwe nan pran devan ak solisyon inovan. 
Defann endistri enèji ewolyèn bò kot pa fasil, men li esansyèl - bay bon travay vèt ak 



enèji pwòp pou yon avni ki pi ba an emisyon. Sa a se pwogrè reyèl, konkrè pou yon vil 
ki pi bon ak yon mond ki pi bon. Mèsi anpil pou anpil ekspè ak defansè atravè sektè 
prive a ak gouvènman vil ak eta nou yo ki te mennen nou nan moman sa a."  
  
Responsab nan Chanm Komès Brooklyn, Randy Peters, te deklare, "Brooklyn se 
kay inovasyon, kidonk li sèlman apwopriye pou youn nan pi gwo pò enèji ewolyèn bò 
kot nan peyi a ta sitiye isit la. Mèsi, Gouvènè Hochul ak Majistra Adams, paske w 
kontinye envesti nan Brooklyn epi pran latèt pou fè New York vin pi vèt. Konstriksyon pò 
enèji ewolyèn nan Tèminal Maren Sid Brooklyn lan pral pote plizyè milye djòb nan 
Brooklyn, epi yon fwa yo fini, li pral pèmèt pou gen kouran renouvlab reyèl."  
  
Prezidan & Direktè Egzekitif Jeneral NYCEDC la, Andrew Kimball, te deklare, 
"Redevlopman Tèminal Maren Sid Brooklyn ki pa itilize depi lontan an pou l tounen 
youn nan pi gwo pò enèji ewolyèn bò kot nan peyi a se yon etap transfòmatif nan 
aplikasyon Plan Aksyon Ekonomi Vèt Administrasyon Adams la ak nan direksyon pou 
yon avni ki pi pwòp epi ki pi vèt pou tout Nouyòkè yo. Gras ak yon patenarya piblik-prive 
solid ant NYCEDC, pwomotè enèji ewolyèn bò kot Equinor, SSBMT, ak kominote lokal 
la, pwojè sa a pral bay 500,000 kay Vil New York ak enèji vèt, kreye plizyè milye travay 
ak opòtinite akizisyon ak yon konsantrasyon sou Sunset Park, yon kominote jistis 
anviwònmantal. SBMT pral vin tou manifestasyon fizik ki pi vizib nan vil la nan 
tranzisyon li nan ekonomi vèt la, paske chak jou literalman plizyè milyon Nouyòkè ak 
vizitè pral temwanye rasanbleman ak deplwaman eleman enèji ewolyèn bò kot masiv."  

  
Direktè Egzekitif Kanpay Sitwayen pou Anviwònman an, Adrienne Esposito, te 
deklare, "Nouvo tèminal enèji ewolyèn bò kot sa a se yon eritaj dirab ki pral avanse 
tranzisyon enèji renouvlab nou an. Li enteresan pou nou temwen pwogrè konsiderab sa 
yo nan konbat chanjman klimatik, kraze depandans nou fas ak konbistib fosil ak 
pwomouvwa bon jan kalite lè ki pi pwòp ak pi an sante. Tèminal sa a se yon moniman 
ak yon fa espwa ki nesesè an ijans pou chanje fason nou pwodui enèji. Nou felisite 
Gouvènè Hochul, NYSERDA, Majistra Adams ak Equinor pou lidèchip yo nan fè pwojè 
sa a vin yon reyalite."  
  

Gary LaBarbera, Prezidan Bilding ak Konstriksyon Konsèy Trades of Greater New 
York (Building and Construction Trades Council of Greater New York), te deklare, 
"Redevlopman Tèminal Maren Sid Brooklyn la pral non sèlman yon eleman kle nan 
mobilizasyon enfrastrikti enèji ewolyèn bò kot New York la, men li pral kreye tou plizyè 
milye karyè sendika ki soutni fanmi ki pral enjekte estimilis ekonomik ki nesesè nan 
kominote nou yo ki pa jwenn ase sèvi. Enèji ewolyèn bò kot se yon pati enpòtan nan 
atenn objektif enèji pwòp ki tabli pa CLCPA a epi nou kontan pou nou kòmanse yon lòt 
pwojè ankò ki pral ranfòse ekonomi vèt nou an epi amelyore lavi anpil Nouyòkè pou 
jenerasyon k ap vini yo. Manm nou yo anvi jwe wòl yo nan konplete inisyativ sa a epi 
pouswiv opòtinite klas mwayèn li ofri yo."  
  
Vincent Alvarez, ki se Prezidan Konsèy Travay Santral Vil New York (New York 
City Central Labor Council), AFL-CIO, te deklare, "Kòmanse konstriksyon pwojè 
Tèminal Maren Sid Brooklyn lan se yon gwo pa annavan nan direksyon yon tranzisyon 



enèji pwòp ki gen siksè epi pou atenn objektif klima anbisye eta nou an. Avèk plis pase 
1,000 travay konstriksyon sendika ki te kreye okòmansman, devlopman SBMT pral bay 
travayè kalifye yo opòtinite pou kontribye nan yon avni dirab pandan y ap sipòte fanmi 
yo ak kominote yo. Nou espere kontinye travay pou devlopman travay pèmanan ak 
estanda travay solid isit la nan SBMT ak atravè endistri enèji ewolyèn bò kot New York 
la."  
  
Christopher Erikson, ki se Direktè Komèsyal ak Frètènite Entènasyonal Travayè 
Elektrik Local Union No. 3, te deklare, "Manm Local Union No. 3 yo kontan pou yo 
jwe yon wòl enpòtan nan redevlopman Tèminal Maren Sid Brooklyn (SBMT) lan. Etap 
sa a pou New York se yon lòt egzanp sou pwogrè ki te reyalize nan objektif enèji pwòp 
nou yo. SBMT a pral sèvi kòm yon eleman enpòtan pou Equinor ak endistri enèji 
ewolyèn bò kot la pandan sektè enèji k ap emèje sa ap fè tranzisyon nan vil nou an, eta 
ak nasyon nou an sou yon chemen ki mennen nan yon avni ki pi pwòp pou konbat 
chanjman klimatik epi bay yon avni ekonomik ki pi briyan pou kominote ki antoure yo 
nan Brooklyn ak New York. Mèsi a tout moun k ap fè sa posib, espesyalman Gouvènè 
nou an Kathy Hochul paske w ap trase wout la."  
  
Prezidan ak PDG Red Hook Container Terminal, LLC, Michael Stamatis, te 
deklare, "Seremoni jodi a make kòmansman transfòmasyon sa a ki rive yon fwa nan 
lavi nan Tèminal Maren Sid Brooklyn lan soti nan yon etablisman pò andòmi pandan 
prèske 40 ane, an yon nouvo pò enèji ewolyèn bò kot dedye dènye modèl, yon etap 
enpòtan pou avni enèji vèt New York la. Etap esansyèl sa a pral debloke plizyè milye 
djòb epi fè Vil New York pran devan endistri enèji ewolyèn bò kot ki ap emèje a, pandan 
l ap solidifye angajman nou anvè dirabilite ak kwasans ekonomik. Jodi a montre plis 
enpòtans litoral Brooklyn k ap travay ak nesesite pou prezève ak modènize enstalasyon 
sa yo pandan y ap envesti nan nouvo enstalasyon ki pral bay anpil avantaj pou vil, eta 
ak kominote lokal y ap sèvi yo. SSBMT fyè pou l fè pati efò kolaborasyon sa a ant 
Gouvènè Hochul, Majistra Adams, NYCEDC ak Equinor. Nou remèsye yo pou lidèchip 
fòmidab yo ak angajman yo pran pou devlope SBMT, pandan n ap pwofite pouvwa 
inovasyon an pou garanti yon demen ki pi pwòp, ki pi pwospè pou tout Nouyòkè yo."  
  
Glen Siegal nan Tèminal Maren Sid Brooklyn Dirab ak Industry City, te deklare, 
"Nou kontan akeyi Equinor nan Tèminal Maren Sid Brooklyn lan. Li bon pou w wè 
tèminal ki yon fwa pa te itilize a te transfòme an yon sant pou inovasyon enèji pwòp. 
Patenarya Equinor a enpòtan anpil pou pwojè inogirasyon sa a, epi nou onore pou nou 
fè pati li."  
  
Prezidan ak PDG Waterfront Alliance, Cortney Koenig Worrall, te deklare, 
"Waterfront Alliance kontan, Eta New York ap avanse nan yon etap pi pre pou l atenn 
pwòp objektif li pou enèji renouvlab alavni ak redevlopman Tèminal Maren Sid Brooklyn 
ki lan vin youn nan pi gwo pò enèji ewolyèn bò kot nan peyi a. Nou pa ka tann pou nou 
sipòte redevlopman enèji renouvlab sa a ak lòt ki nesesè pou pote transfòmasyon san 
parèy nan fason nou alimante vil yo ak rezèv enèji tout nasyon nou an."  
  



Amy Mcginty, Egzekitan Pwojè Kliyantèl pou Enèji Ewolyèn Bò Kot nan Vestas 
nan Amerik Dinò, te deklare, "Vestas felisite Vil la ak Eta New York, Equinor, ak 
NYCEDC paske yo te atenn etap enpòtan sa a nan transfòmasyon kontinyèl Tèminal 
Maren Sid Brooklyn (SBMT) lan an yon sant enèji ewolyèn bò kot klas mondyal. 
Antanke founisè tibin prefere pou Empire Wind 1, Vestas konsantre ak anpil atansyon 
sou etabli yon chèn apwovizyonman dirab pou siksè alontèm epi inogirasyon SBMT a 
ap fè endistri a franchi yon etap pi pre pou mete tibin nan dlo a ak pou founi plizyè milye 
kay New York enèji pwòp."  
  
Direktè Egzekitif Asosyasyon Maritim Otorite Pòtyè NY/NJ, Stephen Lyman, te 
deklare, "Inogirasyon jodi a nan Tèminal Maren Sid Brooklyn lan reprezante yon 
kontribisyon enpòtan nan objektif anbisye Eta New York pou enèji renouvlab anvan 
2035 epi li pral ede konbat chanjman klimatik nan youn nan zòn ki pi peple nan peyi a 
pandan y ap ankouraje kwasans ekonomik rejyonal. Tèminal Maren Sid Brooklyn lan 
non sèlman pral sipòte livrezon enèji renouvlab, men tou, travay, sa k ap ki kreye anpil 
opòtinite karyè ki gen ladan pwogram maritim, travay òganize, edikasyon, ak 
devlopman mendèv pou Nouyòkè yo ki pran devan endistri sa a k ap pwospere a."  
  
VHB ak Ko-prezidan, Konsèy Konsiltatif Enèji Ewolyèn Bò Kot la, Direktè 
Nasyonal Enèji Ewolyèn Bò Kot, KC Sahl, te deklare, "Konsèy Konsiltatif Endistri 
Enèji Ewolyèn Bò Kot la fyè dèske li te kontribye pou gide nan fè Vil New York vin yon 
lidè nasyonal nan endistri ki pote transfòmasyon sa a. Redevlopman Tèminal Maren Sid 
Brooklyn lan reprezante yon etap monimantal pou lavni. Pwojè sa a pral mennen yon 
kwasans ekonomik dirab, bon jan kalite djòb vèt, epi akselere tranzisyon nou an nan 
sous enèji renouvlab — tout pandan y ap priyorize ekite ak benefis kominote a. Konsèy 
la pa ka tann pou l kontinye bay konsèy sou devlopman enèji ewolyèn bò kot nan yon 
fason ekitab ak inovan ki ankouraje tout Nouyòkè yo."  
  
Prezidan BOND Civil & Utility, Kane Cuddy, te deklare, "Moman yon pwojè nan 
anplè sa a tranzisyone soti nan konsèp rive nan reyalite se toujou yon moman ki merite 
selebrasyon. Enèji ewolyèn bò kot se toujou yon endistri k ap emèje isit Etazini epi nou 
fyè pou n pote eksperyans nou nan sektè a sou rivaj Vil New York. Sa a se petèt youn 
nan etid ka ki pi enpòtan pou pwouve ke teknoloji sa a kapab evolye pou sipòte rezo 
divèsifye nou an nan tout peyi a, se yon onè pou n fè pati sa a."  
  
Plan Klimatik Nasyonal Eta New York  
Ajanda klimatik Eta New York la fè apèl ak yon tranzisyon ki metodik epi ki jis ki kreye 
djòb ki soutni fanmi, ki kontinye ankouraje yon ekonomi vèt nan tout sektè epi asire ke 
omwen 35 pousan, avèk yon objektif 40 pousan, nan avantaj envestisman enèji pwòp 
yo ale nan kominote defavorize yo. Gide pa kèk nan inisyativ klimatik ki pi agresif ak 
inisyativ enèji pwòp nan peyi a, New York ap avanse yon seri efò – ki gen ladan 
program Kapital ak Envestisman New York (New York Cap-and-Invest, (NYCI) ak lòt 
politik konplemantè – pou diminye emisyon gaz ki lakòz efè sè yo a 40 pousan disi 2030 
ak 85 pousan disi 2050 konpare ak nivo 1990 yo. New York sou wout pou l reyalize yon 
sektè elektrisite zewo emisyon an 2040, ki gen ladan 70 pousan pwodiksyon enèji 
renouvlab vè 2030, ak netralite kabòn nan tout ekonomi an vè mwatye syèk la. Yon 



poto mitan nan tranzisyon sa a se envestisman san presedan New York pou devlope 
enèji pwòp yo, ki enkli plis pase 28 milya dola nan 61 pwojè enèji renouvlab ak 
transmisyon ki fèt sou gran echèl nan eta a, 6.8 milya dola pou redui emisyon batiman 
yo, 3.3 milya pou devlope enèji solè, prèske 3 milya dola pou inisyativ transpò pwòp ak 
plis pase 2 milya dola nan angajman NY Green Bank yo. Envestisman sa yo ak lòt 
sipòte plis pase 170,000 djòb nan sektè enèji pwòp New York la an 2022 ak yon 
kwasans plis pase 3,000 pousan nan sektè solè distribiye a depi 2011. Pou diminye 
emisyon gaz ki lakòz efè sè ak amelyore kalite lè a, New York te adopte tou règleman 
veyikil san emisyon, ki gen ladan egzije pou tout nouvo machin pasaje yo ak kamyon 
pwa lejè yo vann nan Eta a gen zewo-emisyon disi 2035. Patenarya yo ap kontinye fè 
aksyon klimatik New York la avanse avèk plise pase 400 Kominote Entelijans Klimatik ki 
anrejistre ak plis pase 130 Kominote ki sètifye, apeprè 500 Kominote Enèji Pwòp, ak pi 
gwo inisyativ kontwòl lè kominotè Eta a nan 10 kominote devavorize atravè eta a pou 
ede sible polisyon lè epi konbat chanjman klimatik la.  

